
１９１１年

７月
９日　星期日 （辛亥六月十四日） （日）①

　　原定昨夜趁安平轮北行，改期十五开。
午后，浦东学友会大会，到者约二百人；公决会约四条，组织调查队，推王引才

为调查总长，庞淞、沈廷玉、沈永庚、胡绢熙为各部调查长，会约四条如下：
一、发达吾浦东人之特性；
二、学成后必执一有益社会之职业；
三、勿吸烟；
四、多用本国货。
晚，携方刚等三儿归家，至北市买物。

１０日　星期一 （十五） （月）
午前收拾行李讫，至教育总会。晚复至北市买物洗澡，夜十时上轮，纠思及侣舅

等五人相送。同舟赴中央教育会者如下：
沈思孚　信卿
陆瑞清　规亮
贾丰臻　季英
杨保恒　月如
袁希洛　叔畬
蒋炳章　季和
谢葆钧　宰平
陆尔奎　炜士
张景良　师石
罗　普　孝高
沈亮棨　戟怡
陈佩实　少衡
詹宪慈　菊人
余与规亮坐三号官舱，夜一时开行。

１

① 年月日星期由整理者编列，（　）内为原日记纪年，后括弧内，系原日记所用星期几的代号，以下同。



１１日　星期二 （十六） （火）
天既明，舟颇颠簸。十时以后，海色由黄转碧矣。登舱面四望，胸次廓然。文风

浪浪，精神一振。
是日，同行有呕吐、睡不能起者，余则健饭如故，但多睡耳。午前晴，午后微雨。

１２日　星期三 （十七） （水）
晨微雨，舟颠簸渐已。

午后晴。二时以后，成小角发现于左舷。过刘公岛外，外国兵舰三艘，演炮射击，
以长索曳的往来而射之。成山、芝罘之间，山脉连互，气势雄伟，以如此天然形胜，
乃拱手以让外人乎！

夜，同人精神大振，剧谈无忌，庄谐杂作，大不似昨夕矣。
船尾置表，测舟行速度，知一点钟行十二英里。

１３日　星期四 （十八） （木）
平明四时顷，披衣走右舷，欲观日出，云蔽于东，寒甚，弗能堪，乃复就寝。

八时半起，成各国初等教育概况表一通。九时顷，雷雨大作，时已入渤海湾。登
舱面四望，乃茫然，无复涯际。十二时顷从右舷以远镜窥见大陆，舟人告余曰：“此已
毁之大沽炮垒也。”测以罗针，知舟方向西北行。计午后可入港矣。
自上舟，气候颇凉爽，皆御夹衣。午后三时许，风雨大作，舟抵大沽口外，约泊

一时顷，开北河口，河曲且窄，舟行较迟，两岩非西式屋即土屋。收拾行李，拟晚间
自塘沽登岸。
五时顷登岸，雇小舟荡至车站旁新丰栈，入门，导至最精致之一室，室之一端，

以砖砌为炕，殆可宿三四人。四壁糊以纸，地铺以砖。此为余第一次感受北地旅行风
味，食品亦颇不恶，惟味多辛辣耳。检出致惠兼物，备明晨过津自将去，而以行李随
众行。

１４日　星期五 （十九） （金）
天未明即起，是夜实未尝寐，月下携行李上车。卖票处仅一所 （观榜额，知头二

等与三等原设两所），卖票人计算又多错误，纷纷争论，以至拥挤不能堪，而时已到，
乃急上车，仓卒间与同行诸子相失。诸子另坐一车，盖同时有两车赴京津也。上车后
补买票，以同车谷君九峰 （浙江派赴中央教育会者）为直隶人，出而有言，卖票人乃
不致相欺，照原价购买。
六时抵津，以谷君之指导，从新车站 （一名总站）下车。路上作致子英信寄之。

坐人力车至女子师范，晤惠兼，约谈二小时，并见顾君筠青。女学监萧君导观校舍一
周，留校者尚四十余人，有上堂补习者。并观附属女小学，但分甲乙两班，殊不辨其
为何学年也。索观教育讲义，但授教育学而未及其他。对于年杪毕业生，未尝注意于
实习教授，可惜也。
九时出行，过督署前新铁桥，如大胡同。市面繁盛，至九华楼食虾仁面，价昂甚。

至车站，满拟乘十时半火车入都，不意是班车须土曜方有之，大失望，折回独自游公
园。园之大概位置如左图：①

陈列所入览券，人二铜圆。是日定为女宾游览日，广告谢绝中外男宾。过学务公
所，是日为教员检定考试第一天，应考者纷纷出，手携小墨瓶、纸类，汗珠雨下，有
窃窃议考题作法者，为状殊可掬也。至谘议局，投刺入，书记长胡君子卿 （国宾）出
见，谈顺直谘议局情形，宣统三年预算，复议后作为解决，然亦未能完全成立也。参
观谘议局建筑式，与江苏相仿佛。议长席设座三，开会时副议长同时列高座。胡君谓
山东、云南亦如此。索得文牍四册。②

午膳梳剃毕，坐电车环城一周。车式与沪小异，无沪之清洁。于城之东，见有所
谓民立第四铁工场。于西见有特建之宣讲所。是日，开国耻纪念会，途中车为之塞。
四时五分，乘火车至京。途次，对座之一人，猝然问： “汝非黄炎培先生乎？”询

之，为川沙人包瑞隆，在京津开建筑工场。曾在上海水木业工所见余演说者。
七时抵京前门，包君导余自水关入。水关者正阳门西庚子外人所辟为通道者也。

入城即系交民巷。包君为余雇人力车至顺治门外通州馆，晤白君振民，才坐，而信卿
等自外至。是夜，整顿行李宿通州馆。

１５日　星期六 （二十） （土）
晨八时，衣冠赴宣武门内学部考棚，坐驴车往。此为余生平第一次坐驴车。九时

开会，学务大臣演说词，以注重普及教育、实业教育为言。会长答词，以提倡军国民

３

①
②

原日记竖写，图在左，现排在下面。

原画有天津略图，删。

教育主义为言。
散会，谒唐尚书，未回家，不见。至女师范，见冰妹。发致纠思明片 （第一号）。

至广和居，饭菜味甚佳。
三时，以会长之发起，开预备会于北京玻璃公司宪政实进会场。会员有斤斤议修

改会章者。实非计也。
晚，迁至延寿寺街长元吴会馆。夜，阅直隶提出之议案及学部交议案。

１６日　星期日 （二十一） （日）
发伯初信、纠思信 （第二号）、森弟信。

午前，至大蒋家胡同松江会馆晤朱子浩、谢镜涵、张雄伯。午后，访顾枚亮 （栋
臣）、傅沅叔 （增湘）、袁观澜、吴鼐丞 （鼎昌），均不值。
至预备会，讨论国库补助及义务教育两案。
夜，偕观澜等饭于广和居。

１７日　星期一 （二十二） （月）
晨七时至会场，八时开议，议题如下：
国库补助初等小学经费案。交审查。
试办义务教育案。
二案均系学部交议，第一案讨论成立，交审查。余被指为审查员。第二案讨论成

立，即散会。
饭于会所，午后开审查会，六时而毕。
至冰佩处，谈至七时半回寓，浴于西升平。

１８日　星期二 （二十三） （火）
晨至东城，访汪衮父，晤其弟 （禄宝）。途过东单牌楼克林德碑下，此国耻大纪念

也。至师府胡同访孟黼臣右丞 （庆荣）不得。至西河沿访吴妹子 （前枢）、朱叔剑、蔡
季平，不遇。出遇叔剑于途。
午后大雨。发怀久信。
二时，访王君九、琴希，至预备会讨论教育经费案。晚至通州馆，访振民，又暴

雨，冒雨回寓。
是日两阵暴雨，街市成渠，霎时即退。夏秋之交，都门惯遇之。

１９日　星期三 （二十四） （水）
晨至大会，议题如下：

义务教育案。续议。
教育经费案。讨论未了。
午后续开审查会。余偕孟庸生 （昭常）、江易园 （谦）被指为起草员。至八角琉璃

井宪报馆起草报告 （晤黄远庸），草成，九时回。作惠兼信。

是日，乔茂萱等邀宴，未去。

２０日　星期四 （二十五） （木）
午前访孟黼臣，不遇。访洪竹生 （镕），见之。是君极落拓，能不染官场奔走习

气，亦是难得。访思咏春 （华），不遇。访董懋堂 （瑞椿），不遇。晤张师石、陈仲平，
谈东京留学界情形。仲平述吾国与日本订约，于廿五年内至少以官费送若干学生入日
本五校留学。其五校如下：
东京高工

东京高师

第一高等

山口高商

千叶医学

此外，东京美术学校亦可入学，女学校则：
东京女子高师

奈良女子高师

均可入学。惟东京女子高师专修科不补官费。
午后二时回寓。饭后至预备会，讨论军国民等案，五时访瞿旭堂，不遇。访乔茂

萱，述此次教育会事。乔先未与闻。谈京师民政，则盛称一般王公贵人，不知以守法
律为荣，而反以为辱，故民政难办。
是夜，王君九、思咏春、顾枚亮借江苏会馆邀宴。

２１日　星期五 （二十六） （金）
晨赴大会，议题如下：
教育经费案。　　交审查。
任免小学教员案。交审查。
军国民教育案。 讨论未了。
午后，访戴邃庵 （展诚）、林朗溪 （灏深），不值。访嵆洛如 （芩荪），见之。访王

仰先 （祖训），不值。
夜饭后，浴于东升平。又暴雨。

２２日　星期六 （二十七） （土）
午前，与月如商顾枚亮送来单级小学养成所办法。午后，访廖凤阁 （传书）、朱子

杰 （俊）、张颉篯 （仁寿）、邬浚之 （尧春）、雷润民 （择扬），晤雷君，余未值。访孙
师郑 （雄），见之，谈京师大学情形。至京津时报，访吴妹子，未值。访单第笙 〔？〕
笙 （镇），亦未值。至预备会。
晚，孟庸生邀饮于广和居；邬、张、廖、雷、朱五君邀饮于醉琼林。

２３日　星期日 （二十八） （日）
午前，访汪衮父，畅谈教育及政治情形。二时返寓所。

晚，至女子师范，与冰妹长谈。作上祖母禀，致纠思信 （第三号）。
是晨，陆渭渔来。

２４日　星期一 （二十九） （月）
晨赴大会，议题如下：

国库补助小学经费案审查报告。　　未决。
军国民教育案。　　交审查。
第一案讨论颇久，因条文牵及大体，遂费时间。厥后决俟下次续议。第二案于打

靶一层，争议颇剧烈。后表决将唐蔚老案一并交审查，多数赞成。余被指为是案审
查员。
午刻，范静生 （源濂）邀饮于其家。
二时，开军国民案审查会，逐条审查定夺，推员起草。
夜，孙师郑邀饮于万福居，浴于东升平。

２５日　星期二 （三十） （火）
晨赴大会续议。
国库补助案审查报告。　　未决。
是案讨论半日，仅定三条，秩序颇乱。开会之初，王君九对于昨会表决唐案交并

审查，龂龂诘难。戴邃庵 （展诚）和之。学部人员跋扈已极，众顾大局，不与较。
午后四时，偕信卿、月如、叔誉、季英游陶然亭。亭在宣武城南黑窑厂地方，四

望空旷，一洗尘嚣气。西眺西山群峰，连亘于斜阳暮霭之间。自来京师，尘俗万状，
到此始获廓然。
回访林肖旭 （棨，学部参事），略谈便出。饭于便宜坊。
邀观澜共谈。作致纠思信 （第四号）。

２６日　星期三 （闰六月一日） （水）
午前至石桥别业，访季铭，又不见。见诸青来，至蒙古实业公司，与张四先生谈

会事。
午后赴预备会，张会长以昨会部员跋扈情形，所以不与计较之故，全为顾全大局

等语布告。
是晨，庸生来，欲招余留京办事，却之。

２７日　星期四 （二日） （木）
晨赴大会，张会长不到，张副会长代理，议题如下：

国库补助案。　　再读毕。
任免小学教员案。　　议决缓行。
（１）停止奖励案。　　议决停止。
是日，张副会长极力维持秩序，故议决甚速。休息后议奖励案，沈信卿、陈叔通

（敬第）、姚作霖 （汉章）、汪衮甫 （荣宝）等皆发言表赞成。以对于百三十八人之八十
人起立，得通过。午后发电告时报馆转各报。
三时，审查军国民教育案毕。马晋卿 （士杰）、曹夔一 （元忠）招饮于同兴堂，董

茂堂、白振民、王仰先、常伯琦 （福元）招饮于醉琼林，朱书楼、沈子刚、李道香
（维翰）、吴妹子、朱叔建、陆凯生招饮于宗显堂。
是日，得纠思一号信。

２８日　星期五 （三日） （金）
饮食失宜，稍有腹泻。
晨大会。汪龙光主张缓停奖励者，昨议决时未到会。至此，大发言论，众目笑存

之。张副会长不到，傅副会长代理，议题如下：
义务教育案审查报告。　　再读毕。
午后，至女子师范，晤冰佩，惠兼自津来矣。
晚访常伯琦，不值，访耿伯斋 （道冲），亦不值。夜，耿伯斋、吴和甫 （葆诚）、

谢镜颜 〔？〕、钱伯业 〔？〕、徐文言 （善庆）招饮于长吴馆。
作致纠思信 （第五号）。

２９日　星期六 （四日） （土）
腹泻未已，神略疲。
午后至预备会，张四先生发起师范联合会预备会。
得伯初信。

３０日　星期日 （五日） （日）
晨七时，游颐和园。晚归 （别有记）。
夜，袁仲默 （无 ）、吴信三 （修源）、徐伯寅 （德祖）、黄云孙 （钟麟）、金静初

（庆章）、朱 （文艺）招饮于宗显堂，陈季蕃 （世垣）招饮于劝业场玉楼春。

３１日　星期一 （六日） （月）
晨，第八次大会，议题如下：
教育经费谘询案审查报告。再读毕。
余等于第二条十分之五，拟改为十分之三，不获通过。
午后，开国库补助案审查会，修正字句备三读。
夜，访吴妹子于京津时报社。浴毕，代作记事一首。

８月
１日　星期二 （七日） （火）

　　两日来季英病胃，休养在寓。
晨，第九次大会，议题如下：

军国民教育谘询案审查报告。　　再读未毕 （第一条）。
是日，争论甚剧，余等所主张皆获通过。
午后过两妹处，久谈。
夜草各省师范通信社办法。

２日　星期三 （八日） （水）
晨，赴师范联合会发起会，旁听结果，则公决成立。以江苏教育总会为通信机关，

推员起草章程。
午后至预备会，议决暂行停止，以便多开正式会。
得虎头信。彭君彦颐 （清鹏）招饮于便宜坊。
是日，接纠思第二号信。

３日　星期四 （九日） （木）
大会 （第十次）。

军国民教育谘询案审查报告。　　再读未毕 （第五第止）。
是日，轩然大波起矣。学部员到会者骤多。第五条体育会，尽力欲删去。表决得

少数。打靶、拳术等语又欲删去。表决不得少数。部员大恚，最后以不正之手段，重
请独删打靶。张副会长漫徇之，报称多数。哗乱至不可问。为前所未有。
午后，赴东城访客。

４日　星期五 （十日） （金）
第十一次大会。
（２）军国民教育谘询案审查报告。　　再读毕，省略三读。
（３）国库补助小学经费案。　　三读。
（４）义务教育章程案。　　三读。
国语音韵释例案。　　部收回，但征各个人意见。
各会员以张副会长昨漫徇部员之请，为不正当之表决，又多抑制发言，纷纷乘隙

为难。张副会长大窘。
午后，接到张菊生发起中国教育会小启，复函赞成之。谒本师于邬浚之宅。
至两妹处，偕赴大栅栏宝记店摄影。
夜，赴渭渔江苏会馆之招饮。
作致怀久信、纠思信 （第六号）、伯初及朴奇信。

５日　星期六 （十一） （土）
晨，本约赴张家口，天雨作罢，第十二次大会：

统一国语案。　　交审查。
（５）变通考试章程案、停止学生复试案。　　通过。惟分门毕业否决。
会场秩序仍复紊乱，张副会长气大馁，不似前之专制而秩序益难整理。张会长、

江易园都已南旋，会场日渐萧索。
午后，偕信先生草师范联合会简章。
夜，接怀久信。浴于升平园。

６日　星期日 （十二） （日）
晨六时，至两妹处，偕出西直门，上京张火车，至张家口，晚五时到。寓东口迎

宾旅馆 （游张家口别有记）。

７日　星期一 （十三） （月）
坐车游灵泉山、灵泉寺，晚游下堡，观元宝山及朝阳洞，夜发纠思信 （不列号）、

森弟信、洪哥及萱弟信。

８日　星期二 （十四） （火）
晨六时半，火车回京，午后二时到。游万生园、农事试验场 （别有图）。
夜回寓，得纠思信 （三号）。

９日　星期三 （十五） （水）
晨赴会，议题如下：

小学列手工为必修科 （变更初等教育方法案之一条）。　　通过。　　从变更初等
教育方法案内划出。别有提议，列图画、唱歌为必修科者否决。
初等小学不设读经讲经科 （变更初等教育方法案之二条）。　　通过。　　是题争

议甚烈，卒用投票，以对于百三十五之八十一票赞成，得通过。
午后三时访张菊法、钱复生，不晤。访陈季蕃、徐伯寅、朱书楼，见之。夜浴。
补记：
十三日

（６）教育经费案。　　三读通过。
振兴实业教育。　　付审。
各省学务讨论会。　　付审。
（７）初级师范改归省辖。　　可决。
中学改归省辖。　　付审。
十四日

国库补助养成小学经费案。　　交审查。
改订初级师范课程案。　　交审查。
初级师范延长学期加添单级教授法。　　否决。
中学毕业生补习师范。　　否决。

１０日　星期四 （十六） （木）
第十六次会：

（８）各省学务公所开讨论会案审查报告。　　通过。
（９）统一国语案审查报告。　　通过。
高小及中学读经讲经案 （变通）。　　否决。　　孙雄宣读上谕。
午后三时，第二次师范联合会草章通过。
夜，陆味辛招饮于广和居。

１１日　星期五 （十七） （金）
第十七次会：
（１０）振兴实业教育案审查报告。　　通过。
中学改为省辖案审查报告 （未决）。
午后，中国教育会成立大会，举张菊生为会长，伍晤扆、张季直为副会长。
夜，傅沅叔招饮于玉楼春。

１２日　星期六 （十八） （土）
第十八次会：
（１１）国库补助养成小学教员经费案审查报告。　　通过。
改订初级师范课程案审查报告。　　再付审查。
各府州中学改为省辖案审查报告。　　再付审查。
（１２）初等小学得男女同校案 （变更初等教育方法案之三条）。　　通过。（是案连

前共三条）
议至午后二时散会。于是，议事告竣。
至两妹处，兼妹定明日赴津。
晚，钱自严招饮于万福居。浴。

１３日　星期日 （十九） （日）
午前，赴中国教育会职员会。季英、规亮、月如、叔誉先归沪。
午后，赴宪友会谈话会。访自严，遇之。访张星五，不遇。独游 〔十〕 〈什〉刹

海。徒步荷塘一周。
发纠思第七号信、怀久信、汪若望信。

１４日　星期一 （二十） （月）
午前，赴学部，行闭会式。摄影、茶点。
访冰佩。访夏仲来，晤之。述盛宣怀偏信外人，败坏路政，至可愤懑。
回寓收拾行李。重出至昆新馆，访黄云生 （闵行人）、朱建侯、陈渭士，晤胡绥之

（玉缙）。至松江馆晤谢景颜、张雄伯、李苞香。至前门外买布伞一。访陆渭渔、陆凯
声，均晤之。复至女师范，别冰妹，取物而归。
作书留致顾枚亮、王君九、琴希昆仲、朱守六。

１５日　星期二 （二十一） （火）
晨七时，偕信卿上京汉车，以便游览，故坐慢车二等。是日亦有快车也。冰佩送

其同学赴太原，晤于车站。渭渔来站相送。同车赴汉车为：齐聘之 （洪烈）、李贡三
（鑫）、刘文卿 （凤章）、何宅诚 （恒），皆同会会员。
过永定、滹沱等河，桥皆甚长。保定、正定，西望太行，山脉蜿蜒绵亘，形势雄

伟 。其东则旷野也。
日午，天热甚。购食葡萄，风味良不恶。
晚七时，到彰德府，宿迎宾楼，尚清洁。食物亦佳。人每日四百文。

１６日　星期三 （二十二） （水）
晨六时上车，七时开行，既过淇水，乃由白河流域入黄河流域矣。十一时顷，抵

黄河，河南北各设站。
既越河堤，抵北站小憩，乃上铁桥，桥足支铁柱为方墩，凡百有二，长殆千丈，

车行约三分钟，河流浊而急，束于桥门，一一作旋涡，其声甚厉。远望上流，帆船二
三，所见船仅此。濒河南岸为高山，车穴而过，行二分钟，土人多穴山而居。
既渡河，车沿堤行，久子，河乃不见。抵郑州站，与南来车相遇。自此以往皆平

原。离河既远，土质渐变，风物亦渐殊。六时顷，抵驻马店，大雨，宿迎宾楼。楼低
黑，而食品尚佳，人日四百五十文。

１７日　星期四 （二十三） （木）
晨七时十分开车，过信阳州而南，群山奔赴，地势渐高，淮水之上流，曲折并轨

以行。过新店站，经武胜关山洞，此为湖北、河南两省交界处，实江淮之分水岭也。
故岭以北，水皆北流，其南皆南流。出关经东篁店等站，至花园站，始达平野。过孝
感以南皆水乡矣。
黄河流域农产物为高粱、小米之属，淮水流域乃有稻、棉、大豆。五时顷乃抵汉

口大智门。计全路长二千四百一十六里 （若抵玉带门终点又十里）。车行速时，每里行
三十三秒，迟或五十余秒。
既抵站，雇客栈接客者代购船票，运行李径上怡和之瑞和船官舱。每客应付票价

十二元，减为八元。夜，饭于月华楼，索鳜鱼不得。浴于文明第一楼。
夜二时开行，发信片致冰、兼、森三弟。同船者有刘厚生、濮仲厚、胡夔文。

１８日　星期五 （二十四） （金）
午前十时过九江，约泊三小时。五时顷见小孤山，九时顷过安庆。厚生邀共大餐，

杂谈甚畅。

１９日　星期六 （二十五） （土）
午前六时过芜湖，午后一时过南京，补为游记。六时过镇江，雨。

游颐和园记

颐和园者，孝钦显皇后耄年，倦于勤，移海军费，筑以自娱者也。地傍京师西北，
就玉泉山下圆明园故址而拓展。
岁辛亥，实孝钦晏驾之第三年，以中央教育会故，淹于京师，同人相约往游。先

期，陆君规亮，以同郡吴和甫之绍介，索得外务部招待券，人各一枚。园禁严，求入
者惟二法：一则啖阍者以利，一则携是券验而后入。前法无时日之限制。后请就月之
初五、十五、二十五不行，盖是三日特许外宾游览。而所谓招待券者，其名义上固以
外部之委托，入园招待外宾游览者也，非自游览也。
时为闰六月初五。沈君信卿、蒋君季和、袁君俶畬、杨君月如、贾君季英与余及

陆君而乂。晨七时出西直门，行十余里，至海淀饭。又行五六里，则园至矣。先抵园
门外外部办公处，由部遣浙人王君子谦率苏拉二人导以游。
入门，门东向，外榜颐和园三大字，内为仁寿殿，扃弗使入。但见朱其栋，琉璃

其瓦而已。绕殿而左，得门南向，榜曰玉澜门，其内曰玉澜堂。苏拉告余曰：孝钦临
幸时，自居东寿堂，是堂以居德宗帝后，而仁寿殿以朝百官者也。
一回顾，则湖水澄碧，西山如笑。亟舍之，绕玉澜堂循湖行。岸皆石甃，凿墙为

穴而实以灯，封以五色玻璃。计夜游时，繁星万点，璀璨倒映，为大可观也。
折而西，抵乐寿堂，富丽出玉澜上。堂扃弗使入。就隙窥之，御榻屹然，上复一

黄绫，所以舒宵旰劳者，可想见也。西行长廊百丈，尽处曰排云殿。供孝钦像，尘封
矣。殿面湖而背山，自其后拾级上，曰德辉殿。
时天热众渴，以小银币五，购西瓜一枚，剖食之。不知当彼其时，臣下有能就殿

食此瓜者，其荣宠为何如。
德辉殿之左右为石梯各一，长殆百级。既上，于其西得石坊一，铜亭一。亭雕镂

精绝，自础至顶，无弗铜者。于其东，得一屋，榜曰转轮藏。旁建二塔，以手推之，
能旋转如人意。两塔间石碑一，御书万寿山昆明湖六大字。
德辉殿之正北曰佛香阁。当山半矣，岩洞玲珑环绕之。翘首望，最高处曰众香界，

不获上。乃穿岩洞曲折以下。
出排云殿，再循长廊而西，曰鱼藻轩。轩后高处有楼，曰爱山楼。楼前有亭，题

曰山色湖光共一楼。
复循廊行，尽处得石艇一，长十余丈。当湖西北隅，泊亭艇，为楼二层，层各前

后二室，中为梯。登而啜茗，既换乘小艇，荡乎中流。
湖心有岛，自其后上有堂，曰涵虚堂。堂前有祠，曰广润灵雨祠。西望隔湖有桥，

有亭，有田圃。玉泉一峰，峙乎西北，西山自远缭绕之，皆弗可即。
自岛之东，渡长桥以达岸，桥长约五十丈，为孔十有七。缘岸以北，有石坊一，

题曰延旭，有铜牛一，上镌圣祖御制铭。
返至玉栋堂，入门，东曰霞芬室，西曰藕香榭。堂则德宗寝宫也。堂后为宜芸馆，

则隆裕后寝宫也。然差俭矣。宜芸馆前之西，小楼三楹，题曰夕佳。苏拉指其下一室
曰：“此先帝更衣所。”其上一室曰批折处。室方丈余耳。
给苏拉人各两银圆，辞出。所至未及园十五，所记更未及所游十一。而一时之物

力，与先朝孝养之隆，要大略可睹也已。

游张家口记

少读定庵文，辄神游居庸关、八达岭诸胜景，恨弗能往也。
岁辛亥夏，以中央教育会事入都，乃定游览之的三，去走海道，观成山、芝罘之

奇，津沽之胜，归走京汉路，观太行之高，黄河之深，与河桥工之艰且巨，而京师西
北诸山，亦将乘隙游焉，一验定庵文之实否。又况京张路工，边城形胜，见夸于环球，
而勿一纵览也乎！时则妹冰佩以任女师范教务在京，妹惠兼留学北洋女师范，自津来
京，相见各欣然，则遂偕走张家口，借北游话离悰焉。
闰六月十二日晨，出西直门，抵车站，以节游费，故购三等票，人纳银二圆七角，

